
A yw’r gwasanaeth hwn yn darparu’r 
Cynnig Rhagweithiol ar gyfer y 
Gymraeg? 
 

Ydy 

 

Crynodeb 
 
 
Arolygiad â phwyslais penodol oedd yr arolygiad hwn, er mwyn edrych yn bennaf ar 

ansawdd y mesurau atal a rheoli heintiau sydd ar waith yn y gwasanaeth. Gwelsom fod yr 

amgylchedd yn lân ac yn gartrefol, a bod mesurau rheoli heintiau da ar waith er mwyn 

cadw’r bobl yn ddiogel. Caiff y bobl eu trin mewn modd caredig gan weithwyr gofal gofalgar 

a chyfeillgar sy'n adnabod y bobl yn dda. Yn gyffredinol, mae cynlluniau personol ac 

asesiadau risg yn adlewyrchu anghenion unigol presennol y bobl. Fodd bynnag, gellid eu 

datblygu ymhellach er mwyn sicrhau eu bod yn fwy manwl ac yn cael eu hysgrifennu mewn 

ffordd sy'n canolbwyntio'n fwy ar yr unigolyn ac ar ganlyniadau.  Caiff y gwasanaeth ei 

reoli'n dda. Roedd y gweithwyr gofal yn gadarnhaol am y rheolwr a'r ffordd y maent yn cael 

eu cefnogi yn eu rolau. Mae'r unigolyn cyfrifol yn goruchwylio'r gwasanaeth ac yn ymweld 

â'r cartref gofal. Mae prosesau ar waith i fonitro ac adolygu ansawdd y gofal a ddarperir.  

 

 

  



 
 

 
 

Llesiant  
 

 
Mae gan y bobl reolaeth dros eu bywydau o ddydd i ddydd. Dywedodd y bobl y gwnaethom 

siarad â nhw eu bod yn gallu gwneud dewisiadau a chael dylanwad dros eu bywydau bob 

dydd. Cynhelir cyfarfodydd er mwyn i'r preswylwyr roi cyfle i bobl leisio eu barn ar 

amrywiaeth o bynciau sy'n effeithio arnynt. Gwelsom fod y bobl wedi setlo a'u bod yn 

gyfforddus â'r gweithwyr gofal sy'n eu cefnogi; caiff yr unigolion eu trin â chwrteisi a 

charedigrwydd. Gwelsom fod cydberthnasau cadarnhaol wedi'u creu rhwng y staff a'r bobl 

sy'n byw yn y cartref. Gall aelodau o deuluoedd y bobl a'u ffrindiau ymweld â nhw ar hyn o 

bryd drwy ddefnyddio pod i ymwelwyr ar dir y gwasanaeth.  

 

Caiff llesiant y bobl ei gynnal a'i wella. Mae'r ddogfennaeth gofal yn dangos y caiff y bobl eu 

hatgyfeirio at weithwyr gofal iechyd proffesiynol yn ôl yr angen.  Ar y cyfan, mae'r cynlluniau 

personol yn dangos bod yr asesiadau a'r ddogfennaeth gofal yn galluogi'r bobl i gael y gofal 

sydd ei angen arnynt. Fodd bynnag, gellid gwella'r cynlluniau personol drwy gynnwys mwy 

o fanylion am yr unigolyn a thrwy eu hysgrifennu mewn ffordd sy'n canolbwyntio'n fwy ar yr 

unigolyn ac ar ganlyniadau. Gwelsom fod y bobl yn cael gofal amserol, a oedd yn cefnogi 

eu hannibyniaeth. Gwelsom fod y staff yn ymgynghori â'r bobl am y dewis o brydau bwyd a 

roddir.  

 

Caiff y bobl eu hamddiffyn rhag niwed. Sicrheir llesiant y bobl am fod systemau ar waith i 

gefnogi hyn. Drwy drafodaethau â'r gweithwyr gofal, roedd yn amlwg eu bod yn deall sut i 

ddelio â materion diogelu, ac y byddent yn teimlo'n hyderus i roi gwybod am unrhyw 

bryderon a allai fod ganddynt. Roedd y gweithwyr gofal wedi cael yr hyfforddiant diogelu 

diweddaraf. Mae polisi diogelu cyfredol ar waith sy'n rhoi'r wybodaeth a'r arweiniad sydd eu 

hangen i weithwyr gofal er mwyn nodi unrhyw achos o gam-drin a rhoi gwybod amdano, pe 

bai rhywbeth o'r fath yn digwydd.  

 

Mae'r bobl yn byw mewn llety addas sy'n diwallu eu hanghenion. Nodwyd bod y cartref yn 

gyfforddus, yn lân ac yn gartrefol. Gwelsom fod gan y cartref fesurau rheoli heintiau da ar 

waith, yn unol â'r canllawiau diweddaraf gan gyrff cyhoeddus perthnasol. Mae'r unigolyn 

cyfrifol yn goruchwylio'r gwasanaeth ac yn parhau i wneud gwelliannau iddo.  

 
  



 
 

 
 

Gofal a Chymorth  

 

 
Yn gyffredinol, caiff y bobl eu cefnogi gan weithwyr gofal sydd â'r wybodaeth sydd ei 

hangen i ddarparu'r gofal a'r cymorth cywir. Mae cynlluniau personol ar waith sy'n 

amlinellu'r camau y mae disgwyl i'r gweithwyr gofal eu cymryd er mwyn cefnogi unigolion. 

Mae'r ddogfennaeth gofal yn gyfredol ar y cyfan, ac yn cael ei hadolygu'n rheolaidd. 

Gwnaethom dynnu sylw at gynllun personol un unigolyn roedd angen ei ddiweddaru, a 

gwelsom fod y darparwr gwasanaeth eisoes wedi tynnu sylw at y mater fel rhan o'i waith o 

archwilio dogfennaeth gofal y bobl.  Caiff y risgiau a nodwyd fel rhan o'r broses o gynllunio 

gofal eu hategu gan asesiadau risg. Caiff cynlluniau personol y bobl eu llunio drwy 

ymgynghori â'r bobl a'u perthnasau. Mae angen gwneud gwelliannau er mwyn sicrhau bod 

cynlluniau personol y bobl yn cael eu hysgrifennu mewn ffordd sy'n canolbwyntio'n fwy ar yr 

unigolyn ac ar ganlyniadau. Byddai'n fuddiol pe bai'r cynlluniau gofal yn cynnwys rhagor o 

fanylion ar ddiwallu anghenion cyfathrebu'r bobl; gofal diwedd oes; a chyflyrau'r bobl. 

Byddai'n fuddiol hefyd pe bai'r cynlluniau personol yn cynnwys rhagor o fanylion pan fo pobl 

yn destun Trefniadau Diogelu wrth Amddifadu o Ryddid (DoLS) yn ogystal â gwybodaeth 

am yr effaith bersonol y mae COVID-19 wedi ei chael arnynt, gan gynnwys yr hyn y mae'n 

ei olygu i'r unigolyn, a'r hyn sydd ei angen gan y staff sy'n ei gefnogi.  Gwelsom fod gan y 

staff gofal ddealltwriaeth dda o anghenion y bobl. Mae'r bobl yn cael budd o staff sy'n 

siarad Cymraeg, gan fod cyfran fawr o'r tîm o staff yn gallu sgwrsio yn Gymraeg, neu'n 

dysgu Cymraeg.   

 

Mae'r bobl yn cadw mewn cysylltiad rheolaidd â'r bobl sy'n bwysig iddynt drwy sgyrsiau 

dros y ffôn neu drwy ymweliadau a gynhelir yn y pod i ymwelwyr. Gwelsom y gweithwyr 

gofal yn cefnogi'r bobl mewn modd caredig a gofalgar; ac roedd y preswylwyr, eu 

perthnasau a'r gweithwyr proffesiynol a oedd yn ymweld yn canmol y gofal y mae'r bobl yn 

ei gael. Rhoddir cyfleoedd i'r bobl fod yn egnïol a gwneud y pethau y maent yn eu 

mwynhau. Gwelsom y cydgysylltydd gweithgareddau yn ysgogi'r preswylwyr ac yn 

rhyngweithio â nhw drwy gynnal sgyrsiau a chwarae gemau. Roedd y preswylwyr yn 

croesawu hyn. Mae'r gwasanaeth yn cael budd o system TG realiti sydd â llawer o 

gyfleusterau rhyngweithiol a chyfleusterau synhwyraidd gweledol. Gwelsom y preswylwyr 

yn mwynhau rhyngweithio â'r ddyfais. Gwelsom fod Amazon Alexa yn cael ei ddefnyddio 

mewn un o'r lolfeydd, a bod Amazon Dot yn cael ei ddefnyddio mewn lolfa arall. Gwelsom 

fod y preswylwyr wedi gofyn am gael y dyfeisiau hyn, a bod y darparwr gwasanaeth wedi 

eu prynu er mwyn iddynt fod o fudd i'r bobl y mae'n gofalu amdanynt. Mae'r darparwr 

gwasanaeth yn gweithio gyda'r bobl i wneud yn siŵr eu bod yn cael eu hysgogi gymaint â 

phosibl.   

 

Caiff y bobl eu cefnogi gan weithwyr gofal sy'n deall sut i'w cadw'n ddiogel rhan niwed. 

Gwnaethom siarad â gweithwyr gofal a ddangosodd eu bod yn gwybod sut i ddiogelu'r 



 
 

 
 

unigolion y maent yn eu cefnogi. Mae polisi a gweithdrefn diogelu ar waith i'r staff eu dilyn, 

ac mae'r staff wedi cael hyfforddiant ar sut i gadw'r preswylwyr yn ddiogel.   

 

 
 
  



 
 

 
 

Yr Amgylchedd  

 

 
Mae'r bobl yn byw mewn amgylchedd cartrefol sy'n diwallu eu hanghenion unigol. Gwelsom 

fod pob rhan o'r cartref yn lân. Roedd y bobl wedi dewis yr addurn yn y gwasanaeth, sy'n 

hybu dewisiadau'r preswylwyr yn ogystal ag ymdeimlad o berthyn. Drwy ein harsylwadau, 

gwelwyd bod y bobl yn gysurus yn eu hamgylchedd.  

  

Mae'r darparwr gwasanaeth yn nodi ac yn lliniaru risgiau i iechyd a diogelwch. Yn ystod ein 

harolygiad, gwelsom fod mesurau iechyd a diogelwch priodol yn cael eu dilyn er mwyn 

lleihau'r risg o haint COVID-19. Mae cyflenwadau digonol o gyfarpar diogelu personol 

(PPE) ar gael i'r gweithwyr gofal, a gwelsom y gweithwyr gofal yn defnyddio PPE yn briodol 

ac yn golchi eu dwylo'n rheolaidd er mwyn lleihau'r risg o groesheintio. Gofynnir i weithwyr 

proffesiynol sy'n ymweld gwblhau holiadur COVID-19, caiff eu tymheredd ei gymryd a 

gofynnir iddynt roi tystiolaeth eu bod wedi cael Prawf Llif Unffordd. Gwnaethom siarad â 

gweithwyr proffesiynol a oedd yn ymweld a gadarnhaodd bod mesurau priodol yn cael eu 

dilyn pan fyddent yn dod i'r gwasanaeth. Roedd pob rhan o'r amgylchedd yn lân ac yn cael 

ei chynnal a'i chadw i safon foddhaol.  Mae'r gwasanaeth yn ymatebol i'r gofynion sydd 

wedi codi yn sgil pandemig COVID-19, ac yn sicrhau bod y preswylwyr a'r staff yn cael y 

wybodaeth ddiweddaraf, a bod y mesurau angenrheidiol ar waith i hybu diogelwch y staff a'r 

preswylwyr. Nodwyd meysydd lle y gellid gwella arferion rheoli heintiau drwy wneud yn siŵr 

nad oes unrhyw fylchau heb esboniad yn y rotâu glanhau.  

 

 

 
 
  



 
 

 
 

Arwain a Rheoli  
 

 
Caiff y bobl eu cefnogi gan y gweithwyr gofal sydd wedi'u recriwtio'n ddiogel ac sy'n addas 
i'r rôl. Caiff y staff eu cyflogi gan gynnal y gwiriadau priodol er mwyn cadarnhau eu bod yn 
addas. Mae'r gweithwyr gofal yn cael budd o gyfarfodydd tîm er mwyn sicrhau eu bod yn 
ymwybodol o'r wybodaeth ddiweddaraf sy'n berthnasol i'w gwaith. Gwelsom dystiolaeth fod 
sesiynau goruchwylio ffurfiol diwethaf y gweithwyr gofal wedi cael eu cwblhau yn ystod y tri 
mis diwethaf. Fodd bynnag, byddai'n fuddiol pe bai'r rheolwr yn cael sesiynau goruchwylio 
ffurfiol yn fwy rheolaidd. Roedd y staff yn gadarnhaol iawn am y cymorth y maent yn ei gael 
gan y rheolwr. Nodwyd bylchau yn hyfforddiant y gweithwyr gofal. Ni welsom dystiolaeth 
bod hyn yn arwain at ganlyniadau gwael i'r bobl sy'n byw yn y cartref nac i'r gweithwyr 
gofal. Mae'r rheolwr wedi trefnu i'r gweithwyr gofal gwblhau'r hyfforddiant diweddaraf. 
Roedd y staff gofal yn brysur yn ystod yr arolygiad, ond ni chafodd hyn effaith ar y gofal a 
roddwyd i'r bobl. Mae'r rheolwr wedi bod yn rhagweithiol wrth recriwtio staff newydd a 
chynyddu lefelau staffio. Mae adnodd dibyniaeth staff ar waith gan y gwasanaeth sy'n 
asesu faint o weithwyr gofal sydd ei hangen i ddiwallu anghenion y bobl. Argymhellwn y 
dylai'r darparwr gwasanaeth fynd ati i adolygu'r gofynion staffio yn unol ag anghenion 
newidiol y bobl a nifer y preswylwyr sy'n byw yn y gwasanaeth, Dywedodd y rheolwr ei fod 
yn cael ei gefnogi gan yr unigolyn cyfrifol, ac roedd y gweithwyr gofal yn canmol 
arweinyddiaeth a chefnogaeth y rheolwr yn fawr.  
 

Gall y bobl gael gafael ar wybodaeth am y gwasanaeth ac mae trefniadau ar waith i sicrhau 

bod ansawdd y gofal a'r cymorth yn cael ei adolygu'n rheolaidd. Mae'r unigolyn cyfrifol yn 

cynnal ymweliadau ffurfiol â'r gwasanaeth ac mae wedi cwblhau adolygiad o ansawdd y 

gofal sy'n monitro ansawdd y gofal a ddarperir. Gellid gwella'r adolygiad o ansawdd y gofal 

ymhellach drwy sicrhau ei fod yn cael ei gwblhau'n rheolaidd, yn unol â gofynion 

rheoleiddiol. Mae'r bobl yn cael gwasanaeth yn unol â'r datganiad o ddiben a'r canllaw 

ysgrifenedig. Gwnaethom edrych ar y dogfennau hyn, a oedd yn cynnwys gwybodaeth i 

alluogi'r bobl i wneud penderfyniad ar sail gwybodaeth ynghylch y gwasanaeth. Mae 

polisïau a gweithdrefnau perthnasol ar waith mewn cysylltiad â meysydd megis derbyn pobl 

i'r gwasanaeth, diogelu ac atal a rheoli heintiau.  

 

 

 

 

 

 
 



 
 

 

 

Y meysydd i'w gwella a'r camau a nodwyd yn yr arolygiad blaenorol neu ers hynny. 

Wedi'i gyflawni  

 
 

Y meysydd i'w gwella a'r camau a nodwyd yn yr arolygiad blaenorol neu ers hynny. 

Heb ei gyflawni 

Dim  

 
 
 

Meysydd lle y mae angen gweithredu â blaenoriaeth 

Dim  

 
 

Meysydd lle y mae angen gwneud gwelliannau 

Dim  

